
Mo Pei 
 

 

Mo pei li pa zis enn tapi karo kann, 

Zis kristal fangourin ek parfin tamarin; 

Li pa zis enn choula pou sef roulman ravann, 

Zis kadans sourian bann transink kas lerin; 

 

 

Mo pei li pa zis kokotie ekzotik, 

Zis soley lor laplaz ek douser badinaz; 

Li pa zis soulezon dan nisa rom tropik, 

Paradi pou touris ek foulous-alanaz. 

 

 

Mo pei li tousa, me li plis ki tousa. 

Li finn gout lavantir dous-amer ras imin, 

Konstrikter-destrikter, bouldozer-mazisien. 

Li enn gran larkansiel kot zepis tou kouler 

Gard freser gramatin dan bourzon nouvo fler. 

Mo pei li tousa, me li plis ki tousa. 

 


